Хөрмәтле президиум, кадерле кунаклар,

 хөрмәтле авылдашлар!

        Бүген Иске Шәйморза авыл жирлегенең Уставы нигезендә җыелышта авыл җирлеге башлыгының 2015 нче ел өчен җирлекнең социаль-икъдисадый усешенә һәм эшчәнлегенә отчеты тәкъдим ителә. 

         Отчет чорында   авыл җирлеге Советы һәм аның башкарма комитеты узенең төп эшчәнлеген социаль узгәрешләрне тормышка ашыру, халыкның яшәу дәрәҗәсен яхшырту, мәгарифне, мәдәниятне, сәламәтлек саклауны, физкультура һәм спортны, төзелешне устерү бурычларын хәл иту юнәлешендә алып барды.
          Үткән 2015 ел төрле тарихи вакыйгаларга бай булды.  Бөек Җинүнең 70 еллыгы, Татар Автонмия Республикасы төзелүгә 95ел, Татарстан Дәүләт Советының 25 еллыгы, районыбыз оешуга 85ел, республикабыз Президентын Һәм муниципаль берәмлекләрнең вәкәләтле органнарына депутатлар сайлау. Районда спорт һәм сәламәт яшәү рәвеше елы, кече эшмәкәрлекне үстерү, Республикада парклар, скверлар елы. 

Иске Шәйморза авыл җирлегендә  барлыгы 559 йорт: шуларның 97 буш йортлар, 462  йортта 1348 кеше яши, эшкә сәләтле 616 кеше, шуның 255е  авылда эшлиләр, 361 кеше  читтә эшләп тормыш алып баралар. 535 пенсионер, 12 се бүгенгсе көндә эшләп йөриләр. Мәктәптә 119 бала белем ала: шуларның 97 Шәйморза авыл җирлеге балалары, 22 е Бурундук авылыныкы. Мәктәпкәчә 52 бала: шуларның  22 се  балалар бакчасында тәрбияләнә. Яшьләрдән югары  hәм урта уку йортында  43 студент; 26 студент техникумда белем ала. 2015 елда 21 кеше пропискага кергән, 29 кеше пропискадан тешкән, 25 кеше үлгән, 3 бала туган, 3 гайлә теркәлгән. Саннардан күренгәнчә демография күрсәткечләре бик начар.
     Отчет чорында авыл жирлеге Советы 15 утырыш уздырып, анда 45 торле мәсьәлә карады. Авыл җирлеге уставына 1 тапкыр үзгәрешләр кертелде. Утырыш беркетмәләре һәм карарлары ел дәвамында район прокуратурасы тарафыннан тикшереп барылды. 
Иске Шәйморза авыл жирлегенең бюджеты 2015 елга  5 838,3 мең сум итеп каралган иде, үтәлеш 5 416 мең сум тәшкил итте. Шуның 4 093 мең  сумы дотация, 83,8 мең  сумы субвенция. Үзебезнең доход 1 632 мең сум 30% түбәндәге күрсәткечләрдән туплана: 

жир налогы 1 миллион сум      үтәлеш 165%
86 мең сум   физик затлар налогы  -  үтәлеш 180%
91,5 мең сум  милек налогы    үтәлеш 98%
381,5 мең самооблоҗение

50 мең сум арендага түләү

    23 мең сум нотариаль хезмәт өчен  госпошлина                       

Чыгымнарга килгәндә, 626,4 мең сум МУП “Прогресс”ка җылылык өчен кучерелде, 1 275 мең сумы оешма хезмәткәрләренә зарплата һәм начислениеләр туләүгә тотылды, 520 мең сум энергосбытка күчерелде, шуның 70 мең сумы оешмалар яккан электр энергиясе, ә 450 мең сумы урам утлары эчен. 100 мең сум урам утлары ремонтлауга тотылды, 93,7 мең сумга авыл җирлеге бинасына газ котелы алмаштырылды, 52 мең сумга авыл җирлеге бинасына тимер рәшәткә һәм сигнализация куелды, 199 мең сум милек налогы, 173 мең сум җир налогы түләнде, 51,4 сумга сугышта катнашучыларның исемлеге ясатып мемориалга куелды, музейны ягу өчен 70 мең сумлык күмер алынды.
 Ел дәвамында авыл жирлегенә  950 гә якын кеше  телдән һәм 3 кеше язмача мөрәжәгать итте: 750 кеше – терле эчтәлекле справкалар сорап, 20 хужалыкка субсидия һәм материаль ярдәм алу өчен, 19 кеше- төрле пособиеләр билгеләү буенча,  21 кешегә ипотека һәм торак хәлләрен яхшырту буенча, 5 кеше- военкоматка, 9 хужалыкка техник паспорт БТИ ясату буенча, 35 хужалыкка нотариуска, 14 хужалыкка федераль теркәү бүлегенә документлар әзерләнелгән,  17 кешегә-пенсия фондына документлар ясату буенча ярдәм ителгән. 85 кеше –паспорт алмаштырган.  

Авыл жирлеге буенча 2015 нче елда  103 кешегә 23 мең сумлык нотариаль хезмәт күрсәтелде, болар 88 доверенность, 2 завещание, 6 имза раслау, 7 документның копияләрен раслау. 

Бүгенге көнгә Россия Федерациясендә милли проектларны  һәм программаларны тормышка ашыру буенча зур эшләр алып барыла  һәм бу милли проекларның безнең авыл җирлегенә ясаган файдалары турында әйтмичә булмый.

1. 2015 нче елда 7 хужалыкка аз процентлы ЛПХ кредиты алынды, барлыгы 1,43 миллион  сумлык.  Кредит акчалары терлек, техника алуга, терлек асрау биналары ясауга кулланылды. 

2. Март аенда референдум уздырып үзара салым җыярга карар кылдык. 381,5 мең сум халык акчасы җыелды һәм Республика бюджетыннан 1309,2 мең сум субсидия бирелде. Бу акчаның 1240 мең сумына Чуваш Шәйморзасының Калинин урамына, Иске Шәйморзаның Татарстан, Тукай, Комсомол, урамнарына Мокрый Савалеевка карьерыннан 1 400 тонна щебень ташып 1200 метр урам юллары төзекләндерелде. Ә Куйбышев урамына 450 мең сумлык кулланышта булган 90 тимер-бетон плита түшәлде. Авылыбыз өчен бик кирәкле бу эшкә, күп өлеш кертүче иптәшләрне әйтеп китәсе килә: Хафизов Ирек, Абдракипов Рамиль, Ахтямов Раиль, Кузмин Эдуард, Насретдинов Ренат һәм башкалар.  Бу эшләрне оештыручы, башкаручы, башкаруда ярдәм итүче авылдашларга  чын күңелдән зур рәхмәт. Самооблоҗение программасы буенча 2016 елда да эшләргә теләгебез бар, шуңа күрә 13 мартта референдум үткәрергә әзерлек эшләре алып барабыз. Чөнки без җыйган 1 сумга Республика 4 сум субсидия бирә. Бу акчаларга Чуваш Шәйморзасының Чкалов, Калинин, Пушкин Иске Шәйморзаның Абдреев һәм Куйбышев урамнарына юл ясамакчы булабыз. Югарыдагы урамнарга юл ясау очен самооблоҗениенең бәясен, риза булсагыз, бер кешедән 450 сум күләмендә куйма келибез. Шушы тәкдим белән риза булган авылдашларның кул күтәреп тавыш бирүләрен сорыйм.

3. Иске Шәйморза авылы урта мәктәбе бинасына республика  программасы буенча 25 миллион сумлык капиталь ремонт ясалды. Тулысы белән түбә калае алмаштырылды, пластик тәрәзәләр куелды, ишекләр, җылыту системасы, электр системасы, идәннәр алмаштырылды, плиталар түшәлде, стеналар буялды. Укытучылар, мәктәп хезмәткәрләре, әти-әниләр, укучылар көче белән класслар, коридорлар ремонтланды. Мәктәпне төзекләндерүдә катнашкан һәрбер кешегә бик зур рәхмәт.  

4. Иске шәйморза авылы мәчетенең тәрәзәләре һәм ишекләре пластикка алмаштырылды. Бу эшләрне авылдашыбыз Алимов Наиль Назымович тулысы белән үз хисабына эшләтте.  Авылыбызда  шундый изге йөрәкле кешеләр булу белән без горурланабыз. Аңа безнен авыл халкы исеменнән олы рәхмәт!

          5. 2015 ел дәвамында Бөек Ватан сугышында җиңүнең 70 еллык юбилее уңаеннан митинг уздырылды, ветераннарга юбилей медальләре, бүләкләр бирелде һәм чәй мәҗелесләре оештырылды. Иҗат отчетлары Бөек Ватан сугышында җиңүнең 70 еллык юбилее тематикасында гөрләп үтте. Шулай ук картлар һәм инвалидлар көне дә бүләкләр белән билгеләнеп үтте.
        6. Элект утының көче түбән булганга, Чуваш Шәйморзасының Калинин һәм Иске Шәйморзаның Комсомольская урамнарына яңа электр трансформаторлары куелды. 
        7. Эре мөгезле терлекнең санын саклау ниятеннән күп эшләр эшләнде:

        3 тән күбрәк сыер асраучы авылдашларга туры заводтан 18 300 сумнан 12 сыер саву аппараты алдык. Һәр сыер саву аппаратына Республика  бюджетыннан  6 мең сум, район бюджетыннан 5  мең сум субсидия бирелде. 
Буаз таналар алу программасы буенча авылыбызга 13 тана алынды  һәр танага 15 мең сум субсидия бирелде. Шулай ук, Республика  бюджетыннан 285 сыерга 3 мең сум һәм 30 кәҗәгә 1 мең сумнан, барлыгы 885 мең сумлык субсидия бирделде. 
           Мондый мөмкинчелекләрне киңрәк куллансак авыл халкына тагында файдалырак булыр иде. Шул ук вакытта әйтеп үтәргә кирәк, узган ел безнең авыл җирлегеннән бер кешедә лизинг грант һәм шәхси гайлә минифермалары төзү программаларында катнашмады. 

  Жәй айларында авылны тезекләндерү буенча берникадәр эш эшләнде:

1.  Яз-жәй айларында, берничә тапкыр авыл эчендә санитар чистарту оештырылды, билчән, алабута һәм кычытканнар чабылды. 

2. Үләт базында тәртип сакланылды. 

3. Урам утларын эшләтү системасы ел әйләнәсендә 7 тапкыр сафтан чыкты һәм ремонтланды. Ел ахырында 20 энергосберегаюший лампочка белән яңа  светильниклар куелды. Чуваш Шәйморзасы авылы тулысынча  энергосбереҗениега күчеп бетте. 2014 ел белән чагыштырганда экономия 23 мең квт.
4.  Ел әйләнәсендә хуҗасыз 35 ләп эт  юк ителде, тик бу проблема остендә эшлисе эшләр күп әле.
5. Шәйморза хуҗалыгы көче белән урамнар тигезләтелде, кайтарылган шебень туздырылды, яуган карлар терттерелде.

Бу эшләрне оештыручы, башкаруда ярдәм итүче житәкчеләргә һәм авылдашларга  да чын күңелдән зур рәхмәт.

Яз – жәй – көз айларында полигон ТБО да (свалкада) тәртип сакланды: чүп-чары жыеп, яндырып, таптатып, күмдерелде.  

Полигон булуга да карамастан кайбер кешеләр һаман аның белән кулланмый, тиресне һәм чуп-чарны урамга, тыгрыкларга, посадкаларга, остановка артына, елгаларга ташлап, үзебезнең киләчәгебезгә, табигатебезгә зур зыян китерә. Ә кызыл линияләрне бозу, хужалык тирәсенә салам, печән эскертләре, тирес өемнәре кую, җом калдыклары, чүп-чарны урамга ташлау авылыбызны ямсезләтә, юлларны үтәлмәслек хәлгә китерә, санитария, экология һәм янгын куркынычсызлыгы таләпләрен тупас бозып, административ жазага тартылу белән яный. Штраф күләме бик зур-2000 сумнан башлана. Үткән ел 15 административ протокол төзелде: 12 протокол экология хезмәткәрләре, 3 протокол авыл җирлеге хезмәткәрләре төзеде.  Күреп торасыз авылыбызда янгын чыгу очраклары да булып тора кызганычка каршы. 2015 елда 1 мунча янды, берничә тапкыр кыры үләмгә ут тертү булды. Әле ярый пожарный машинаның йөртүчесе Ингел Замалетдинов үзенең эшенә җаваплы карый, молодец һәрвакыт сакта. Кыш көнне коеларда һәм бүтән сусаклагычларда запас су күләме  аз булу, күбесе хуҗалыклар берсе өстенә берсе, ара калдырмыйча урнашу, үзебезнен  янгын сундеру командасының начар жихазландырылуы, ә көчле янгын сундеру командасы авылдан 40 км ераклыкта урнашу безнен хәлне тагын да авырайта. Шуна күрә хөрмәтле авылдашлар, авылыбызның халкын һәм милкен саклау өчен хәрберебезне янгын куркынычсызлыгы таләпләрен төгәл үтәргә чакырам. 
Тәртип ягына килгәндә кызганычка каршы  авылыбызда тәртип бозучылар да юк түгел. Ул турыда үзенең чыгышында Вәкаләтле вәкил участок полиция капитаны Чамин Игорь Владимирович  таныштырып үтәр.
Барлыгы  дүрт Профилактика Советы утырышы үткәрелде. Анда тәртип бозучыларны, эчеп йөрүчеләрне,  ялган аракы сатучыны  көн тәртибенә куеп тикшердек. Авылда  өч кыен гаилә бар, аларга даими барып тормыш хәлләре, тәртипләре белән  кызыксынып торабыз. Ялган аракы сатуда  гаепләнеп бер авылдашыбыз админстратив җаваплылыкка тартылды. 
Мәдәният йортында кичләрен халык друҗинасы тарафыннан деҗурлык оештырылган. Хәзер көн кадагында булган, бөтен җир шарына таралган террорчылыкны кисәтү өстендә дә күп кенә эшләр алып барыла. Төрле утырышлар, халык белән очрашулар, аңлату эшләре алып барылды. Халык күп җыйнала торган мәктәп, мәдәният йортына  куркынычсызлык паспортлары булдырылды, мәчет өчен паспорт ясау эше алып барыла. Авылда таныш булмаган, шикле кешеләрне күргән очракта авыл җирлеге советына, участок полиция хезмәткәренә, йә булмаса район полиция бүлегенә хәбәр итәргә кирәк.

      Җир- авыл  кешесе өчен төп файдалану чыганагы. Җыя торган салымнарның  үзебезнең бюдҗетта кала торган иң зур күләмдәгесе, җиргә булган салым, ул барлык керемнең 75 % тәшкил итә.

Безнең авыл җирлегендә –7703 га чәчүлек җирләре, 785 җир пае шәхси хуҗалык җирләре бар.

Чәчүлек җирләреннән Шәйморза хуҗалыгы, 6000 гектар, фермерлар: Ахтямов Раил 300 гектар, Халитов Илдус 200 гектар хәм   шәхси кешеләр файдалана. Файдаланылмаган, дәүләт теркәүе узмаган җир пайларын газетка белдерү чыгардык, судка биреп муниципаль милеккә күчерәчәкбез.
Дүрт елдан бирле Иске Шәйморза авыл җирлегенең шәхси интернет сайты алып барыла һәм актуаль хәлдә тотыла.

1. Электр энергиясен экономияләү очен урам утларын энергосберегающий технологиягә күчереп бетерү. Республика программасы буенча 65 светодиодлы урам уты куярга телибез.
2.  Чувш Шәйморзасы авылына МФЦ- авыл клубы төзү теләге зур. Искесен почти сүтеп бетердек инде.
3. Иске Шәйморза мәдәният йортына капиталь ремонт ясау.

4. Кече Чынлы елгасы аша уза торган күперне ремонтлау. 
5. Абдреев урамына яңа электр трансформаторы кую.

6. Чиста су программасында катнашып авылларыбызга су кертү.
          Агымдагы елның 1 июленнән 15 августына кадәр авыл хуҗалыгын исәпкә алу үтәчәк. Сентябрь аенда Россия Дәүләт Думасына  депутатлар сайлау көтелә. Белгәнебезчә безнең Республика җитәкчелеге тарафыннан авыллар проблемасына зур игътибар ителә. Һәр елны авыл җирлекләре үсеше өчен зур күләмле  финанс ярдәме бирелә. Мондый ярдәмнән башка безнең җирлектә  дә авыл проблемаларын чишү бик катлаулы булыр иде. Шуның өчен киләсе сайлалауларда  без бердәм килеп, бердәм дөрес итеп тавыш бирербез, сынатмабыз дип уйлыйм.

Хөрмәтле авылдашлар!

Авылыбыз халкына  участок больницасы, ФАП, даруханә, мәчет, өч клуб, китапханә, почта булеге, сберкасса, музей, урта мәктәп, урта мәктәп базасындагы ДОСААФ автошколасы, балалар бакчасы, янгын сундеру булеге, 8 шәхси сәүдә ноктасы, 3 шәхси сөт жыючы, 3 социаль хезмәткәр, газовик, 2 Госстрах агенты, 1 Ак барсмед агенты хезмәт күрсәтә.

Авылыбызны ямьләдерүгә, чистартуга, урамнарны, юлларны тезекләндерүгә, газ, электр-телефон белән тәэмин итугә, баетуга, матурайтуга көчләрен кызганмыйча, төрле тармакларда тырышып эшләуче авылдашларга авыл жирлеге исеменнән чын күңелдән рәхмәт.       Отчет шуның белән тәмам. Ихтибарыгыз өчен рәхмәт!

КӨН ТӘРТИБЕ

1. Иске Шәйморза авыл җирлегенең 2015 ел отчеты.
2. Участковый уполномоченный полицииның отчеты –капитан полиции Чамин Игорь Владимирович.
3. Шәйморза хужалыгы житәкчесе  Абдреев Рустям Гареевич чыгышы.

4. Урта мәктәп директоры- Халитов Илсур Сафиевичның чыгышы.
5. Төрле

